
I saila:
PLANAK, KOMUNIKAZIOAK ETA PROGRAMAK

“Nafarroa 2012 Plana”, Nafarroako ekipamendu eta azpiegitura publiko-

en arloko inbertsioak 2008-2011 aldian.

Nafarroako Parlamentuak, 2008ko maiatzaren
23an egindako Osoko Bilkuran, “Nafarroa 2012
Plana”, Nafarroako ekipamendu eta azpiegitura
publikoen arloko inbertsioak 2008-2011 aldian,
onetsi zuen.

Legebiltzarreko Erregelamenduko 113. artikulu-
an ezarritakoa betez, argitara dadin agindu da.

Iruñean, 2008ko maiatzaren 28a

Lehendakaria: Elena Torres Miranda

“Nafarroa 2012 Plana”,

Nafarroako ekipamendu eta

azpiegitura publikoen arloko

inbertsioak 2008-2011 aldian

BILDURIK

Iruñean, 2008ko apirilaren 14an

Batetik, Miguel Sanz Sesma jauna, Nafarroako
Gobernuko lehendakaria.

Eta bestetik, Elena Torres Miranda andrea,
PSN-PSOE Nafarroako Alderdi Sozialistako idaz-
kariorde nagusia.

ADIERAZTEN DUTE:

Hala Nafarroako Gobernuak, UPN eta CDN
alderdiek osatua baitago, nola Nafarroako Alderdi
Sozialistak, Nafarroako Foru Komunitatearen inte-
res orokorrarentzat garrantzi handikotzat hartzen
diren arloetan akordioak lortzeko gogoa eta intere-
sa dutela, alderdi bakoitzaren planteamenduak eta
printzipioak errespetatuz betiere.

Hori horrela, Nafarroako Gobernuak eta Nafa-
rroako Alderdi Sozialistak 2007ko abenduaren
17an sinatutako hitzarmen politikoari esker,
2008ko Nafarroako Aurrekontu Orokorrak onetsi
zituen Nafarroako Parlamentuak.

Aurrekontuei buruzko hitzarmen hartan, bi
alderdiek akordio batzuk hartu zituzten Nafarroako

Foru Komunitatearentzat gaur egun garrantzitsuak
diren ekimen estrategiko batzuk abian jartzeko eta
beste batzuen oinarriak finkatzeko, hori guztia
erkidegoaren garapen ekonomikoa sustatzeko eta
nafarren ongizatea handitzeko.

Azkeneko hilabete hauetan, Ameriketako Esta-
tu Batuetan 2007ko udan hasi zen finantza krisitik
abiatuta, hainbat gorabehera gertatu dira nazioar-
teko ekonomian eta, bereziki, mendebaldeko eko-
nomietan, eta horrek eragina izan du Espainian
eta, horrenbestez, baita Nafarroan ere. Testuingu-
ru horretan, zenbait gertakarik gero eta kezka
handiagoa piztu dute herritarrengan, hurrengo
hilabeteetan eta urteetan hazkunde ekonomikoa-
ren tasak motelduko direlakoan.

Nazioarteko finantza merkatuen egoera horrek
gure herrialdean ere eragina izan du. Horren
lehenbiziko ondorioa ondasun higiezinen sektore-
aren jardueraren eta aurreikuspenen jaitsiera
nabarmena izan da, batez ere etxebizitzen sale-
rosketari eta eraikuntza proiektu berriei eragin
diena.

Nazioarteko eta Espainiako egoera horrek
Nafarroan ere eragina du, izan ere, gaur egungo
merkatu ireki eta globalizatuetan, harreman eko-
nomiko estua dagoelako inguruarekin.

Nafarroako Foru Komunitatearen egoera eko-
nomikoak aukera ematen digu etorkizunari nola-
baiteko baikortasunez begiratzeko, oinarri ekono-
miko sendoak dituelako. Izan ere, 2007. urtean
BPGren igoera %3,8koa izan da eta lan-jarduera-
ren tasa ere altua da, BAI-Biztanleria Aktiboaren
Inkestaren arabera iazko abenduan langabezia
tasa %4,27koa baitzen, besterik ez.

Dena dela, bai Nafarroako Gobernuak bai
Nafarroako Alderdi Sozialistak uste dute 2008ko
urte bukaeran, 2009. urtean eta 2010. urtean etor
daitekeen egoera ekonomikoa kontuan harturik,
gomendagarria eta beharrezkoa dela baliabide
publiko guztiak mobilizatzea jarduera ahalbait
handiena izan dadin, gaur egungo enplegu maila



bera izateko eta, ahal bada, hobetzeko eta Nafa-
rroako Foru Komunitatearen hazkunde ekonomiko-
ari eusten laguntzeko.

Bi aldeek, hots, Nafarroako Gobernuak eta
Nafarroako Alderdi Sozialistak aitortzen dute hala
Nafarroako Foru Komunitateko Administrazioak
nola Enpresa Sektore Publikoak inbertsio publiko
handia sor dezaketela 2008-2011 aldian, eta
horren ondorioz ekipamendu sozialak, etxebizitzak
eta azpiegitura publiko produktiboak egin daitezke-
ela.

Testuinguru horretan, bi aldeek ongi dakite
Espainiako Gobernuak lan handia egin dezakeela
eta egin beharra duela arlo honetan. Hori dela eta,
Espainiako eta Nafarroako Gobernuek elkarren
eskutik lan egitea lehen mailako helburu ezinbes-
tekoa da.

Horrexegatik prestatu da “Nafarroa 2012 Plana”,
Nafarroan 2008-2011 aldian egin beharreko ekipa-
mendu eta azpiegitura publikoak garatzeko. Pla-
nak Nafarroako Gobernuaren 4.508 milioi euroko
inbertsio publikoa aurreikusten du, haren enpresa
sektore publikoaren eta Nafarroak estatuarekin
duen lankidetzaren bidez, baita Nafarroako toki
entitateen 440,5 milioi euroko inbertsioa ere.

“Nafarroa 2012 Plan” honetan mota guztietako
jarduketak aurreikusi dira, esparru guztietakoak,
bai ekipamendu sozialetan, bai etxebizitzen sekto-
rean, baita azpiegitura produktiboetan ere.

Asko dira “Nafarroa 2012 Planaren” zuzeneko
helburuak, baina behinenak hauek dira: 2008-2011
aldian espero den desazelerazio faseari aurre egi-
ten laguntzea, Nafarroako gizarteari eta, bereziki,
hemengo gizarte-eragileei, hots, sindikatuei eta
enpresaburuei, konfiantzazko esparru egonkor bat
eskaintzea, eraikuntza sektorean gerta daitekeen
enplegu galerari eraginkortasunez aurre egitea,
finantza sistemari erakustea nafar ekonomiak
duen inbertsio eta finantza ahalmena eta kaudime-
na eta, dudarik gabe, Nafarroako Foru Komunitate-
ari azpiegitura berri ugari eskaintzea, hala azpiegi-
tura sozialak nola produktiboak, 2012. urtearen
inguruan, lehiakortasunari eta aurrerapen sozialei
dagokienez, Nafarroa toki nabarmen batean egon
dadin, etorkizunari arrakastaz ekin ahal izateko.

Horregatik guztiagatik, bi aldeei erantzukizun
politiko handia dagokienez, Nafarroako Gobernuak
eta Nafarroako Alderdi Sozialistak kontuan harturik
ekonomiaren egungo egoera eta epe laburrerako
aurreikusten den bilakaera, Nafarroaren eta nafa-
rren interes orokorrari modu bateratuan lagundu
nahian.

ERABAKI DUTE:

1.- “Nafarroa 2012 Plana” sustatzea. Plan horre-
tan 2008-2011 aldian eginen diren ekipamendu eta
azpiegitura publikoak jasotzen dira. Plana betetze-
ko 4.509,9 milioi euroko inbertsio publikoa aurrei-
kusi da, Nafarroako Gobernuak, enpresa sektore
publikoak eta Nafarroako Gobernuaren eta Estatu-
ko Administrazio Orokorraren arteko lankidetzak
ordainduko dutena. Plana agiri honekin batera
sinatzen da.

“Nafarroa 2012 Planean”, orobat, Nafarroako
toki entitateek 2008-2011 aldian egin beharreko
inbertsioa aurreikusten da, toki azpiegituren plana-
ren kapital transferentzietatik eta udal eskumeneko
ikastetxeen jarduketatik abiatuta. Hortik aurreikusi-
tako guztirako inbertsio osagarria 440,5 milioi
eurokoa da.

2.- Nafarroako Gobernuak, ahalik eta lasterren,
“Nafarroa 2012 Plana” onetsiko du, Nafarroako
Ekipamendu eta Azpiegitura Publikoen Plan hau
ezarritako epean garatu eta gauzatzeko behar
diren administrazioko eta kudeaketa publikoaren
arloko izapide guztiak has daitezen, bere eskume-
nen esparruan eta gainerako administrazioekin
lankidetzan.

3.- Nafarroako Gobernuak ekintza politiko,
administratibo eta teknikorako dituen baliabide
guztiak abiaraziko ditu “Nafarroa 2012 Plana” oso-
osorik gauzatzeko eta horretarako, plan honetako
jarduketa guztiak 2008-2011 aldian burutuko edo,
gutxienez, hasiko ditu.

4.- “Nafarroa 2012 Planaren” sostengu ekono-
mikorako ezarritako finantziazio irizpideekiko
adostasuna adieraztea. Plana bere exekuzio-aldi-
an gauza dadin ondoko baliabide ekonomiko
hauek aplikatu ahalko dira:

a) Aurrekontu-baliabide arruntak, Nafarroako
Aurrekontu Orokorretako zuzeneko inbertsioen 6.
kapitulukoak: 1.144,0 milioi euro zenbatetsi dira.

b) Aurreko ekitaldietan metatutako superabita:
343,6 milioi euro zenbatetsi dira.

c) Proiektuetarako administrazio kontzesioa:
72,3 milioi euro.

d) “Itzalpeko bidesaria” izenekoaren bidezko
kontzesioa, guztira 439,7 milioi euroko inbertsioa
egiteko. Horietatik 315,3 milioi euro proiektu berrie-
tarako dira.

e) Nafarroako Gobernuaren kapital transferen-
tzia arruntak, Nafarroako Aurrekontu Orokorretako
7. kapitulukoak: 124,3 milioi euro. Eta 265,9 milioi
euro, toki entitateen ekimenari eta kudeaketari
dagozkienak (toki azpiegituren eta ikastetxeen
plana).

f) Estatuarekiko Hitzarmenak Zentro Teknologi-
ko berriak finantzatzeko: 56,0 milioi euro.

g) Baliabide berekiak (autofinantzaketa) eta,
hala bada, Sozietate eta Fundazio Publikoen bidez
hirugarrenei egindako salmenten emaitza: 627,4
milio euro.

h) Sozietate Publikoek hitzarturiko maileguen
bidezko kanpoko finantzaketa: 751,1 milioi euro.
Diru hori mailegua egiten duten sozietate publiko-
en jardueraren bidez itzuliko da.

i) Bestelako finantzaketa-iturriak, proiektuen
tipologiaren arabera: 262,2 milioi euro.

j) Estatuak Nafarroaren eta estatuaren arteko
proiektuetarako Nafarroan egin beharreko aurre-
kontu-inbertsioak: 595,3 milioi euro.

k) Programatzeko dauden inbertsio orokorreta-
rako 93,0 milioi euroko erreserba eta, toki entitate-
en eskumena izanik, programatzeko dauden jardu-
ketetarako erreserba gisa beste 19,1 milioi euro.

5.- Aurreko atalean finantzaketarako aurreikusi-
tako eskema zehatz hori “Nafarroa 2012 Planaren”
finantzaketa iraunkorraren baldintzapean ezartzen
da, hurrengo urteetako Nafarroako Aurrekontu
Orokorren finantzaketa tinkatu gabe, horiek kasu-
an-kasuan negoziatu eta, bidezkoa bada, onetsi
beharko baitira, eta, orobat, Sozietate Publikoen
aktiboen desinbertsioetara jo behar izan gabe.

6.- Hitzarmen honekin batera sinatzen den agi-
rian agertzen diren lehentasunezko 90 jarduketak
lehenik egitekoak direla ezartzea. Horien zenbate-
ko aurreikusia 3.559,7 milioi eurokoa da.

7.- Hitzarmen honekin batera doan agirian eza-
rritakoaren arabera, aurreko ekitaldietan metatuta-
ko superabita aplikatuz erabat edo partez finantza-
tu beharreko jarduketen zerrenda egitea,

Nafarroako Aurrekontu Orokorretan ongi identifika-
tzeko eta haien kargura finantzatzeko.

8.- Adieraztea programaturiko gainerako jardu-
ketak (856,2 milioi euro) eta programatzeko dau-
denak (92,9 milio euro) Nafarroako Gobernuak
prestatuko dituen Plan Estrategikoetan lehenetsiko
direla. Plan horiek Nafarroako Alderdi Sozialistare-
kin batera adostu beharko dira, 2007ko abendua-
ren 17ko Hitzarmenean ezarritakoarekin bat.

9.- “Nafarroa 2012 Planean” jarduketa gehiago
sar daitezke, baliabide ekonomiko aski baldin
badago, betiere hitzarmen honetako bi aldeen
berariazko hitzarmena baldin badago.

“Nafarroa 2012 Planerako” baliabide ekonomi-
koak aurreikusitakoetatik beherakoak baldin badi-
ra, alde sinatzaileek erabaki dezakete gauzatu
beharreko jarduketa kopurua murriztea edo Plana-
ren iraunaldia luzatzea, den-denak gauzatu arte.

10.- Bi aldeek, duten erantzukizun politiko han-
diaz jabeturik, konpromisoa hartzen dute errazta-
sunak emateko “Nafarroa 2012 Plan” hau garatu
eta gauzatzeko. Zehazki, Estatuko Administrazio
Orokorrarekin adostasuna ahalik eta lasterren lor-
tzeko behar diren urratsak egitea lehentasunezko-
tzat jotzen da Abiadura Handiko Trenaren Hitzar-
mena eta AHT Iruñerr ian ezar tzeko UPSa
garatzeko hitzarmena sinatzeari begira.

11.- Hitzarmen honen ebaluazioa, kontrola eta
segimendua 2008. urtean egitea aurrekontuei
buruzko hitzarmenaren segimendu batzordeari
dagokio, eta hurrengo urteetan, berriz, bi aldeek
erabakiko duten moduan eginen da.

Eta adostasunaren adierazgarri, hitzarmen
honen bi kopia sinatzen dituzte, hasieran adierazi-
tako egunean eta tokian.

PLANA, 

GUZTIRA
4.415.946,7 92.976,6 4.508.923,2

Toki entitateen 

inbertsioak 
421.370,0 19.129,9 440.499,9

"NAFARROA 2012" PLANA

NAFARROAKO EKIPAMENDU ETA AZPIEGITURA 

PUBLIKOEI BURUZKO PLANA

PROGRAMATURIK

O INBERTSIOAK, 

GUZTIRA

PROGRAMATZEK

O DAUDEN 

INBERTSIOAK 

INBERTSIOAK, 

GUZTIRA (milaka 

eurotan) 

2008  -  2011

NAFARROAKO 

GOBERNUKO 

DEPARTAMENTUAK

1.854.755,7 92.976,6 1.947.732,2

SOZIETATE PUBLIKOAK 1.348.732,0 0,0 1.348.732,0

NAFARROA-ESTATUA 

LANKIDETZA 
1.212.459,0 0,0 1.212.459,0

GUZTIRA (milaka eurotan) 4.415.946,7 92.976,6 4.508.923,2

Nafarroako toki entitateak 421.370,0 19.129,9 440.499,9

NAFARROAKO EKIPAMENDU ETA AZPIEGITURA 

PUBLIKOEI BURUZKO PLANA

"NAFARROA 2012" PLANA

PROGRAMATURIK

O INBERTSIOAK, 

GUZTIRA

PROGRAMATZEK

O DAUDEN 

INBERTSIOAK 

PROGRAMATURIKO 

ETA 

PROGRAMATZEKO 

INBERTSIOAK, 

ERAGILEA 

2008  -  2011

FINANTZAKETA OROKORRA milaka eurotan

Nafarroako Aurrekontu Orokorrak. 2008-2011 K.A.B. 1.144.044,1

Aurreko ekitaldietako SUPERABITen aplikazioa (A.S.A.) 343.617,9

Kontzesioa  72.303,0

Itzalpeko bidesariaren kontzesioa 439.731,0

N.G.aren kapital-transferentziak 124.273,0

Zentro teknologikoetarako hitzarmenak 56.030,7

Autofinantzaketa eta salmentak hirugarrenei 627.351,0

Kanpoko finantzaketa sozietateetan (maileguak) 751.118,0

Bestelako finantzaketa-iturriak 262.178,0

Estatuarekiko lankidetzaren ondoriozko aurrekontu-

inbertsioa
595.300,0

PROGRAMATURIKO INBERTSIOAK, GUZTIRA 4.415.946,7

Programatzeko dauden inbertsioak. 2008-2011 K.A.B. 92.976,6

N.E.A.P.I. PLANA, GUZTIRA,   2008- 2011 4.508.923,2

Nafarroako Gobernuaren kapital-transferentziak 265.978,4

Toki entitateen finantzaketa 155.391,7

T. ENTITATEEK PROGRAMATURIKO INBERTSIOAK, 

GUZTIRA
421.370,0

Programatzeko dauden inbertsioak. 2008-2011 K.A.B. 19.129,9

TOKI ENTITATEEN JARDUKETAK, GUZTIRA 440.499,9

2008  -  2011

NAFARROAKO EKIPAMENDU ETA AZPIEGITURA PUBLIKOEI 

BURUZKO PLANA

